
«ԵՐԵՎԱՆ ՔԱՂԱՔԻ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱՐԱՏԻ ՄԱՐԶԻ ԱՐԳԱՎԱՆԴԻ ԳՅՈՒՂԱԿԱՆ ՀԱՄԱՅՆՔԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՈՐՈՇ ՏԱՐԱԾՔՆԵՐԻ ՆԿԱՏՄԱՄԲ ԲԱՑԱՌԻԿ` ԳԵՐԱԿԱ ՀԱՆՐԱՅԻՆ ՇԱՀ ՃԱՆԱՉԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՍԵՊՏԵՄԲԵՐԻ 11-Ի N 1018-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 
	Իրավական ակտի հիմնավորումը

	1.
	Անհրաժեշտությունը

	
	     Հայաստանի Հանրապետության և Ասիական զարգացման բանկի միջև 2011 թվականի մայիսի 19-ին ստորագրված վարկային համաձայնագրով իրականացվող Քաղաքային կայուն զարգացման ներդրումային ծրագրի Տրանշ 1-ի (Հատուկ գործողություններ) և Տրանշ 2-ի շրջանակներում նախատեսվում է իրականացնել Արշակունյաց պողոտան Արտաշատի խճուղուն միացնող և Արգավանդի ճանապարհային հանգույցը Շիրակի փողոցին միացնող քաղաքային մայրուղու շինարարական աշխատանքները: Նշված համաձայնագրով նախատեսված աշխատանքները պետք է իրականացվեն հողերի օտարման և տարաբնակեցման թվով 3 ծրագրերին համապատասխան: 
       Շինարարական աշխատանքների մեկնարկից առաջ ծրագրի շրջանակներում նախատեսվում է իրականացնել շինարարության հատվածն ընդգրկող տարածքներում հողի օտարման և տարաբնակեցման աշխատանքներ:

       Այդ նպատակով, ճանապարհի նախնական նախագծի հիման վրա ՀՀ կառավարության 2014 թվականի սեպտեմբերի 11-ի «Երևան քաղաքի և Հայաստանի Հանրապետության Արարատի մարզի Արգավանդի ու Գետափնյայի գյուղական համայնքների վարչական սահմաններում գտնվող որոշ տարածքների նկատմամբ բացառիկ՝ գերակա հանրային շահ ճանաչելու մասին» թիվ 1018-Ն որոշմամբ սահմանվել են բացառիկ՝ գերակա հանրային շահ ճանաչվող տարածքները:   

	2.
	Ընթացիկ իրավիճակը և խնդիրները

	
	       ՀՀ կառավարության 2014 թվականի սեպտեմբերի 11-ի N1040-Ն որոշմամբ հաստատվել է ներդրումային ծրագրի Տրանշ-1 (Երևանի Շիրակի փողոց/Արտաշատի խճուղի և Արշակունյաց պողոտայի լայնացում) ճանապարհահատվածի համար հողի օտարման և տարաբնակեցման N3 ծրագիրը, որով նախատեսված աշխատանքներն արդեն ընթացքի մեջ են: Ներկայումս ձեռնարկված են համապատասխան միջոցներ համաձայնագրով նախատեսված ծրագրի շրջանակներում աշխատանքները շարունակելու համար: Քաղաքային կայուն զարգացման ներդրումային ծրագրի շրջանակներում շինարարական աշխատանքների մեկնարկից առաջ կապալառուի և նախագծող ընկերության կողմից իրականացվել է ճանապարհահատվածի հավելյալ ուսումնասիրություն, որի արդյունքում պարզվել է, որ առկա է նախագծային փոփոխության իրականացման անհարժեշտություն, որի արդյունքում որոշ գույքային միավոր դուրս է գալիս օտարման գոտուց, իսկ որոշ գույքային միավորներ ավելանում են և ենթակա են օտարման:
        Ուստի ՀՀ կառավարության հաստատմանն է ներկայացվում «Երևան քաղաքի և Հայաստանի Հանրապետության Արարատի մարզի Արգավանդի ու Գետափնյայի գյուղական համայնքների վարչական սահմաններում գտնվող որոշ տարածքների նկատմամբ բացառիկ՝ գերակա հանրային շահ ճանաչելու և ՀՀ կառավարության 2014 թվականի սեպտեմբերի 11-ի թիվ 1018-Ն որոշման մեջ փոփոխություն կատարելու մասին» որոշման նախագիծը:  
Վերը նշված հանգամանքներով պայմանավորված անհրաժեշտություն է առաջացել նաև փոփոխել ՀՀ կառավարության 2014 թվականի սեպտեմբերի 11-ի N1018-Ն որոշմամբ հաստատված սեփականության օտարման գործընթացը սկսելու վերջնական ժամկետը՝ վերջինս երկարացնելով մինչև 2016 թվականի հունվարի 1-ը, քանի որ նոր բացառիկ՝ գերակա հանրային շահ ճանաչված տարածքներում ՀՀ կառավարության համապատասխան որոշման ընդունումից հետո պետք է իրականացվի գույքերի չափագրում և կազմվեն նկրագրության արձանագրություններ:  

	3.
	Կարգավորման նպատակը և բնույթը

	
	    «Հասարակության և պետության կարիքների համար սեփականության օտարման մասին» ՀՀ օրենքի 7-րդ հոդվածի 6-րդ մասի դրույթների համաձայն՝ «Երևան քաղաքի և Հայաստանի Հանրապետության Արարատի մարզի Արգավանդի ու Գետափնյայի գյուղական համայնքների վարչական սահմաններում գտնվող որոշ տարածքների նկատմամբ բացառիկ՝ գերակա հանրային շահ ճանաչելու և ՀՀ կառավարության 2014 թվականի սեպտեմբերի 11-ի N1018-Ն որոշման մեջ փոփոխություններ կատարելու մասին» ՀՀ կառավարության համապատասխան որոշումն ուժի մեջ մտնելուց հետո սահմանված կարգով և ժամկետներում կծանուցվեն ավելացած գույքերի սեփականատերերը, կկազմվեն օտարվող սեփականության նկարագրության արձանագրությունները և սահմանված կարգով կներկայացվեն օտարման ենթակա սեփականության սեփականատերերին կամ այդ սեփականությունը փաստացի տնօրինող անձանց՝ հետագա իրացումն իրականացնելու նպատակով, իսկ այն սեփականատերերը, որոնց գույքը ճանապարհահատվածի հավելյալ ուսումնասիրության արդյունքում դուրս է եկել իրացման գոտուց, համապատասխան ծանուցմամբ կտեղեկացվեն այդ մասին:

	4.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Երևանի քաղաքապետարանի աշխատակազմի կողմից:

	5.
	Ակնկալվող արդյունքը

	
	    ՀՀ կառավարության որոշման նախագծի ընդունման դեպքում հնարավոր կլինի ապահովել Հայաստանի Հանրապետության և Ասիական զարգացման բանկի միջև 2011 թվականի մայիսի 19-ին ստորագրված Քաղաքային կայուն զարգացման ներդրումային ծրագրի Տրանշ-1 (Հատուկ գործողություններ) հերթական փուլի իրականացումը:

	6.
	Այլ տեղեկություններ (եթե այդպիսիք առկա են)

	
	- 

	                                   Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	    ՀՀ կառավարության 2012 թվականի մարտի 7-ի «Քաղաքային կայուն զարգացման ներդրումային ծրագրի՝ հողի օտարման և տարաբնակեցման շրջանակը և փոխհատուցման առանձին տեսակների հաշվարկման կարգը հաստատելու մասին» թիվ 273-Ն որոշմամբ սահմանվում է Ասիական զարգացման բանկի ֆինանսավորմամբ իրականացվող ծրագրերի շրջանակներում հանրային մասնակցության և փաստաթղթերի բացահայտման կարգը: Կարգի պահանջը կատարելու նպատակով բնակիչների հետ անցկացվել են հանդիպումներ տեղում. ներկայացվել է սեփականության օտարման նպատակը, փոխհատուցման չափերի հաշվարկման մեթոդն ու վճարման կարգը, միաժամանակ, տեղեկատվությունը տրամադրվել է նաև հեռախոսով:

